
Lis Tout W ap Bezwen pou Kòmanse 
 
Ou konsidere si pou kòmanse biznis pa ou. Anvan ou kòmanse, gen plizyè etap nou rekòmande 
pou ou fè pou ka gen plis chans pou siksè. Sa ki anba la a se yon lis tout sa ki nesesè ou kapab 
adapte pou gide ou nan reflechi sou si posede biznis pa ou bon pou ou, epi si se sa, lis la ap gide 
ou pou fè plizyè travay ki nesesè pou kòmanse li. 
 
 Evalyasyon Pèsonèl. Premye –ak dènye bagay ki enpòtan –ou ta dwe fè se evalyasyon 

tèt ou. Li kapab difisil pou se yon pwopriyetè biznis. Si ou konnen pwen fò ak pwen fèb ou 
sa ap ede ou konsantre premye efò ou sou bagay ou fè pi byen, pandan w ap jwenn fason 
pou amelyore oswa konpanse pwen fèb ou. 

 
Pou teste tèt ou, klike anba la a pou pran tès evalyasyon pèsonèl “Is Entrepreneurship for 
You?” (Èske Lespri Antrepriz se pou Ou?) U.S. Small Business Administration 
(Administrasyon Ti Biznis Etazini). 
http://www.sba.gov/starting_business/startup/areyouready.html 

 
 Fason pou Ekri Plan Biznis Ou. Yon plan biznis defini biznis ou avèk presizyon, li 

idantifye objektif ou yo, epi li sèvi kòm rezime konpayi ou. Kèk nan eleman debaz yo se 
yon dènye bilan ak yon bilan pro forma (previzyon pou pidevan), yon etadkont revni, ak 
yon analiz woulman lajan. Paske li bay enfòmasyon ki espesyal ak òganize sou konpayi ou 
ak sou fason w ap ranbouse lajan ou prete, yon plan biznis se yon pati enpòtan nenpòt 
aplikasyon ou f1& pou prete lajan. Pou jwenn plis enfòmasyon sou fason pou ekri yon plan 
biznis, telechaje modèl Plan Biznis nan sitwèb NYC Business Solutions oswa gade nan 
kalandriye sesyon enfòmasyon nou pou chèche konnen kilè ap gen pwochen seminè 
“Business Basics” (Eleman Debaz Biznis).  

 
 Chèche Konnen Tout Depans Ou yo. Ou ta dwe konnen tout depans ou yo, depans ou fè 

yon sèl fwa, depans demaraj ak egzijans pou toujou gen lajan kach. Ou ta dwe detaye chak 
acha ak depans, epi ou ta dwe fè rechèch sou depans ou ka reyalize. Ou ta dwe konsidere: 
ekipman, asirans, depo biznis, founiti, ansèy, mèb, materyèl, envantè, kontablite ak sèvis 
legal, frè labank, salè, avantaj, elatriye. Pou jwenn èd sou fason pou reflechi sou depans 
yo, revize Managing Your Cash Workbook (Fason pou Jere Jounal Kès Ou).  

 
 Jwenn Kapital ki Nesesè. Sa kapab sou nenpòt fòm, tankou lajan yo prete ou labank, 

epay pèsonèl ou, kontribisyon fanmi ou, elatriye. Anplwaye ki nan NYC Business Solutions 
Centers kapab ede ou idantifye kalite finansman ki bon pou ou ak enstitisyon prè ki bon 
pou ou pandan y ap travay avèk ou pou prezante aplikasyon ou pou prete lajan.  

 
 Konsiderasyon Legal yo. Detèmine nenpòt pwoblèm legal ou bezwen rezoud, tankou 

kalite òganizasyon biznis lan, kondisyon jeneral afèmaj, kontra avèk machann, oswa 
òganizasyon finansman, elatriye. Pou èd pou jwenn konsèy legal oswa yon avoka, kontakte 
NYC Business Solutions Center ki pi pre ou pou yo kapab konekte ou avèk rezo avoka gratis 
nou yo.  

 Fason pou Anrejistre Biznis Ou. Chèche jwenn yon nimewo idantifikasyon taks ak lòt 
anrejistreman taks jan li nesesè. Rele IRS pou yo voye yon “Small Business Tax Kit” (Gwoup 
Dokiman Taks pou Ti Biznis) gratis nan nimewo (800) 829-3676 oswa chèche jwenn li sou 
entènèt nan sitwèb IRS, http://www.irs.gov/. 

 
 Fason pou Louvri yon Kont Biznis Labank. Louvri yon kont kouran biznis ki apa avèk 

nenpòt kont pèsonèl ou ka genyen. Chèche bank ak sèvis k ap pi byen satisfè bezwen ou. 
Konsidere gwo bank nasyonal ak ti bank lokal, paske yo chak gen diferan pwen fò pou ofri 
ti biznis yo.  

 
 Fason pou Kreye Sistèm Kontablite Ou. Ou p ap konnen si w ap fè lajan oswa si w ap 

pèdi lajan, si estòk ou twòp oswa si ou pa gen ase estòk nan envantè ou, elatriye san ou pa 
konsève dosye sou lavant ou, envantè ou, depans ou, ak woulman lajan ou. Dosye sa yo 
ap pèmèt ou konpare vrè rezilta ou yo avèk pwojeksyon ou, epi y ap nesesè pou ranpli fòm 
taks ou nan fen chak ane. Ale nan sitwèb http://www.sba.gov/starting_business/index.html 
oswa rankontre avèk konseye biznis NYC Business Solutions Center pou jwenn èd.  

 
 Evalye Bezwen Byen Imobilye Ou. Detèmine kalite espas ou bezwen: pye kare, eta fizik 

lokal la, aptitid prezantasyon, vitès sikilasyon machin, estasyònman, egzijans sèvis piblik, 
ak frè pou peye. Fè atansyon sitou nan fason depans/pye kare konpare avèk lòt kote ki ka 
konpare yo. Gade dokiman “Zonaj” Solisyon Senp pou jwenn plis enfòmasyon.  

 
 Idantifye Machann Ou yo. Idantifye konpayi oswa moun kote w ap achte pwodui oswa 

sèvis ou bezwen. Konsidere fyabilite yo avèk anpil atansyon.  
 
 Evalye Ki Kalite Anplwaye Ou Bezwen. Idantifye lòt pòs travay nan konpayi an w ap 

bezwen pou mete anplwaye ladan. Kreye deskripsyon djòb ak bay eklèsisman sou 
kalifikasyon ki obligatwa pou pòs travay sa yo.  

 
 Kòmanse Koneksyon nan Rezo. Antre nan asosyasyon komèsyal oswa nan Chanm 

Komès zòn ou pou ankouraje biznis ou epi pou satisfè rankontre lòt moun ki nan endistri 
ou.  

 
 Chèche Opòtinite pou Asistans sou Biznis Jeneral. Kontinye idantifye klas, sesyon 

enfòmasyon, oswa asistans konsèy fas-a-fas pou biznis k ap ede ou pi byen konprann fason 
pou kòmanse ak dirije biznis ou.  

 
 
 
 


